
Der Durchleuchttigen vnd hochgebornen
fürstin vnn frawenn / fraw Katherina geborn von Sachsen /
Hertzogin zu braunstzwigk vnn Lunenburg / meiner
gnedigsten frawen / Enbeut ich Eucharius Rößlin in aͤrtzney
doctor / Mein vnderthenig gehorsam wylligst diennst
zu vor / Genedigste fürstin / Ich finde im buch der gschöpffe
am driten capitel / Das der almechtig ewig Got / unser
aller ersten mutter Eue / vmb vberthrettung des gebottes / den
fluch gegeben / das sie in schmertzen ihre kinder geberen solt /
Welchen fluch all frawen von ir ererbt / Vnn wie wol solcher
schmertz mit keiner vernunfft / weißheit oder kunst gentzlich
hingeleit vnn gehindert mag werden / ye doch wann sich die
schwangern frawen vor vnn in der geburt ordenlich dar zu schicken
vnd halten / auch mit vernünfftigen gelerten frawen vnn hebammen
versehen / mag sollicher schmertz gemiltert vnn gemindertt
werden. Darunb gnedigste fürstin / die weil V. F. G.
Mich vor etlichen jaren / solichler vnn vnderweißung zu gut
den schwāgern frawen vnn den hebammen zu oͤffnen gebetten
hat / Als dan bin ich V. F. G. aß gehorsamer vnd ertheniger
pflicht / alles dz so den bemelten schwangern geberenden frawen
vnn hebammen zu wissen not ist / vnd von den hochgelörten
doctoribus / so vor mir geschriben vnd erfarn / solliches
zu oͤffnen fleissig vnn willig. Wie wol v. f. g. mit hoher vernunfft
vnn wissen begabt / das v. f. g. in disen vnd merern
zulernen on not wer. Seind doch vyl ersamer junger frawen
vnn hebammen die kleinen bericht haben / vnn ynen sollichs so in
disen buch begriffen verborgen / denen dises zu wissen nor will
seyn. Ist deshalb an v. f. g. mein vnderthenigst bit V. f. g.
wolle dises buch der schwangern frawen Roßengarten genant
von mir / gnedigklichen empfahen / vnn in v. G. fürstenthunb / vnn
andern teutschen landen / den Ersamen züchtigen schwangern
frawen vnn hebammen vßtheilen / Bin ich vngezweifleter
hoffnung sie werdent darinn gnugsame bericht finden wie

